
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৭৮
কথা




ব্রাহ্মণেরে এনেছি ধরে
 কি তারে দিবে সাজা?”

“মুক্তি দাও” কহিলা শুধু
 রতনরাও রাজা।






৪ঠা কার্তিক, ১৩০৬









শেষ শিক্ষা







একদিন শিখগুরু গােবিন্দ নির্জ্জনে

একাকী ভাবিতেছিলা আপনার মনে

শ্রান্ত দেহে সন্ধ্যাবেলা—হেনকালে এসে

পাঠান কহিল তাঁরে, যাব চলি দেশে,

ঘােড়া যে কিনেছ তুমি দেহ তার দাম।

কহিল গােবিন্দ গুরু—শেখজি সেলাম,

মূল্য কালি পাবে আজি ফিরে যাও ভাই।—

পাঠান কহিল রােষে, মূল্য আজই চাই।

এত বলি জোর করি ধরি তাঁর হাত-

চোর বলি দিল গালি। শুনি অকস্মাৎ

গােবিন্দ বিজুলি-বেগে খুলি নিল অসি,

পলকে সে পাঠানের মুণ্ড গেল খসি,

রক্তে ভেসে গেল ভূমি। হেরি নিজ কাজ

মাথা নাড়ি কহে গুরু, বুঝিলাম আজ

